
Annotatsiya. Mazkur maqolada faol investitsiya siyosatining mintaqaviy iqtisodiyot 

tarmoqlarining o‘sishiga ta’siri tahlil qilingan. Maqolada mintaqalarda barqaror 

iqtisodiy o‘sishga erishish uchun investitsiya muhitini yaxshilash, yuqori texnologiyali 

tarmoqlarga investitsiya jalb qilish hamda chet el kapitalidan samarali foydalanish 

masalalari yoritilgan. Shuningdek, iqtisodchilarning iqtisodiy o‘sish nazariyalari va 

mintaqaviy investitsiya siyosatini rivojlantirish bo‘yicha turli ilmiy yondashuvlari 

o‘rganilib, samarali investitsiya dasturlarini ishlab chiqishning dolzarbligi asoslangan.   

Kalit so`zlar: mintaqa, iqtisodiy o`sish, tarmoq, investitsiya, investitsiya siyosati, 

investitsiya muhiti. 

 

Har qanday iqtisodiy islohotlar zamirida mamlakat hududlari iqtisodiy o„sishini 

ta‟minlash orqali xalqning hayot darajasi va turmush farovonligini oshirish vazifalari 

yotadi. Mamlakatimizda amalga oshirilayotgan faol investitsiya siyosati va ishlab 

chiqarishga chet el kapitalini jadal o„zlashtirishning asosiy maqsadi ham mintaqalarda 

barqaror rivojlanishni ta‟minlash orqali xalq farovonligiga erishishdir. Shuning uchun 

ham yurtimizga investitsiyalarni jalb qilishni takomillashtirish bo„yicha ilmiy tadqiqotlar 

ishlab chiqishda, albatta, investitsiyalarning asosiy maqsadi va natijasi bo„lgan “iqtisodiy 

o„sish” tushunchasining mohiyatini o„rganish, unga oid nazariya va ilmiy yondashuvlarni 

tahlil qilish lozim. 

Mintaqalarda barqaror iqtisodiy o„sish unga investitsiyalarni faol jalb qilish va 

samarali foydalanish orqali ishlab chiqarish hajmining oshishiga bog„liqdir. Bunda, 

ayniqsa, investitsiyalarni faol va oqilona jalb qilish orqali ishlab chiqarishni 

modernizatsiya qilish, tarkibiy qayta qurish va zamonaviy texnologiyalarni joriy qilish 

bilan iqtisodiy o„sish sifatini oshirish katta ahamiyat kasb etadi. 

Aytish mumkinki, respublika mintaqalarida qulay investitsiya muhitini shakllantirish, 

investitsiyalarni ishlab chiqarish tarmoqlariga faol o„zlashtirishni ta‟minlash, yuqori 

texnologiyali tarmoqlarda investitsiya loyihalarini amalga oshirish, chet el kapitalini jalb 

qilish orqali ishlab chiqarish sifatini oshirish kabi vazifalarning asosiy maqsadi barqaror 

iqtisodiy o„sishni ta‟minlashdir. Bu esa iqtisodiy o„sish tushunchasining iqtisodiy 

kategoriya sifatidagi mohiyatini yoritish va unda investitsiya omili rolining asoslanishini 

taqozo etadi. 

Iqtisodiy o„sish tushunchasiga oid o„ziga xos yondashuv va fikrlar turli adabiyot va 

manbalarda o„z aksini topgan. Jumladan, ba‟zi mahalliy iqtisodchi olimlarimiz asarlarida 

iqtisodiy o„sish bu iqtisodiyotning rivojlanishi, ya‟ni hayotiy ne‟matlar bo„lgan tovar va 

xizmatlarning ishlab chiqarilishining ko„payib borish jarayoni sifatida talqin qilingan
15

. 

Etuk iqtisodchi o„zbek olimi A.A.Sodiqov esa mamlakatning iqtisodiy o„sishiga hududiy 

xususiyatlarni ham e‟tiborga olgan holda yanada kengroq ko„lamda izoh berib, mamlakat 

mintaqalarining mutanosib ijtimoiy-iqtisodiy rivojlanishi makroiqtisodiy barqarorlik va 

milliy iqtisodiyot rivojlanishining asosi ekanligini ta‟kidlab o„tgan
16

. 

Yuqorida keltirilgan yondashuv va ta‟riflar asosida aytish mumkinki, iqtisodiy o„sish 

bu muayyan ishlab chiqaruvchi birlik tomonidan u hoh mamlakat darajasida yoki kichik 

korxona bo„lsin, ishlab chiqarish hajmining avvalgi davrlarga nisbatan miqdoriy jihatdan 

o„zgarish darajasini ifodalaydi. 

Ta‟kidlash joizki, mintaqaviy iqtisodiy o„sish ishlab chiqarishning ushbu hududda 

asosan miqdoriy o„zgarishini ifodalasa, iqtisodiy rivojlanish esa undan ko„ra kengroq 

tushuncha bo„lib, nafaqat miqdoriy o„zgarish balki sifat, ko„lam va barqarorlik 

xususiyatlarini ham o„z ichiga oladi. 

Hududlar iqtisodiyotini barqaror rivojlantirish, iqtisodiyotni modernizatsiya qilish va 

yangi ishlab chiqarish quvvatlarini yaratish avvalo moliyalashtirish resurslarining 

mavjudligi va investitsiya resurslarini faol jalb qilish imkoniyatlariga bog„liq. Boshqacha 

aytganda, mamlakatning alohida mintaqalarida ishlab chiqarishga investitsiyalarni 

oqilona jalb qilish orqali iqtisodiy o„sishni ta‟minlash hududiy darajada ishlab 

chiqilayotgan iqtisodiy va investitsiya dasturlariga bog„liqdir. Mintaqaviy iqtisodiy fanlar 

oldida doimo investitsion boshqaruv tizimini takomillashtirish, investorlar faoliyatining 

omillarini tahlil qilish, investitsiyalar bozorini rag„batlantirish mexanizmini ishlab 

chiqish, investitsiya hajmlarini oshirish va resurslarni iqtisodiyotning ustuvor 

tarmoqlariga yo„naltirish orqali mintaqada investitsion faollikni oshirish uchun yangi 

shart-sharoitlar yaratish vazifasi turadi
17

. 

                                                             
15 Ўлмасов А., Ваҳобов А.В. Иқтисодиёт назарияси. Дарслик. –Тошкент: “IQTISOD-MOLIYA”, 2014. 269-б. 

16 Садыков А.А. Основы регионального развития: теория, методология, практика//Монография. Ташкент. 

«IQTISOD-MOLIYA», 2005. С. 9. 

17 Герасенко В.П., Насеко Г.А., Герасенко П.В. Инвестиционный менеджмент: комплексная концепция. 

Монография. Гомель: Белорусский центр бизнеса «Альтаир», 2000. – 60 с. 

Hududiy yoki mintaqaviy investitsiya siyosatini olib borishda albatta har bir 

hududning nisbiy ustunliklari va o„ziga xos xususiyatlarini hisobga olishi zarur. 

Mintaqaviy investitsiya siyosati deganda hudud iqtisodiyotini rivojlantirish maqsadida 

investitsiyalarni jalb qilish bo„yicha tashkiliy va iqtisodiy chora-tadbirlar majmuasini 

tushunish mumkin. Hududlarda investitsiya faoliyati nisbatan iqtisodiy-huquqiy va 

tashkiliy-ma‟muriy jihatdan o„ziga xos bo„lishiga qaramay, umumdavlat investitsiya 

siyosati ustuvor yo„nalishlari va maqsadlaridan kelib chiqishi zarur. Mamlakatda mintaqa 

darajasida olib boriladigan investitsiya siyosati hududiy, ishlab chiqarish, mehnat 

resurslaridagi tafovutlarni hisobga oladi. Manba va adabiyotlarda “mintaqaviy 

investitsiya siyosati” tushunchasiga oid yagona standart yondashuv berilmagan. Shuning 

uchun tadqiqot maqsadidan kelib chiqib “mintaqaviy investitsiya siyosati” 

tushunchasining alohida jihatlari o„rganilgan. 

V.V.Xodus mintaqaviy investitsiya siyosatiga quyidagicha izoh beradi - mintaqaviy 

investitsiya siyosati bu asosan federal, subfederal, mintaqaviy va munitsipal hokimiyat va 

boshqaruv organlari hamda boshqa sub‟ektlar (investorlar) tomonidan amalga 

oshiriladigan, hududlar investitsiya salohiyatini harakatga solish va samarali foydalanish, 

mintaqada investitsiya jarayonlarini faollashtirish va rag„batlantirishga qaratilgan, 

rivojlanishning taktik va strategik maqsadlarini ko„zlaydigan mintaqaviy siyosatning 

tarkibiy qismidir
18

. 

Yuqoridagi tushunchaga E.N.Novokshonova yanada kengroq ta‟rif beradi. Uning 

fikricha mintaqaviy investitsiya siyosati mintaqaviy siyosatning tarkibiy qismi bo„lib, 

mintaqaning strategik maqsadlariga erishish va  iqtisodiy o„sish vazifalarini hal qilishni 

ta‟minlovchi, o„z ichiga hokimiyatning mintaqaviy organlarining hududlarning 

investitsiya salohiyatini harakatga solish va samarali rivojlantirish, mintaqada investitsiya 

jarayonlarini faollashtirish va rag„batlantirish bo„yicha maqsadli va ilmiy asoslangan 

faoliyatini qamrab oladi
19

. 

Mintaqada investitsiya siyosati avvalo mintaqa rivojlanishining strategik maqsadlari 

va vazifalaridan kelib chiqishi, mintaqa iqtisodiyotining shakllangan tarkibini hisobga 

olishi, investitsiya jozibadorligini oshirishga yo„naltirilgan bo„lishi lozim
20

 . Hududda 

                                                             
18 Ходус, В. В. Формирование и механизм реализации региональной инвестиционной политики 

промышленно-аграрного региона (на примере Омской области): диссертация … кандидатаэкономических  

наук: 08.00.05 / В. В. Ходус. —Екатеринбург, 2011. — 220 с.  

19 Новокшонова, Е. Н. Оценка эффективности региональной инвестиционной политики / Е. Н. Новокшонова 

// Региональная экономика: теория и практика, 2014. — № 11 (338). — С. 49–60. — Библиогр.: с. 60 (5 назв.).  

20 Мякшин, В. Н. Региональная инвестиционная политика как основа государственного управления 

структурными преобразованиями / В. Н. Мякшин // Региональная экономика: теория и практика, 2014. — № 

10 (337). — С. 16–26. — Библиогр.: с. 25 (5 назв.), с. 26 (5 назв., англ. яз.). 

samarali investitsiya siyosati muayyan tamoyillar asosida shakllantirilishi lozim: 

komplekslik (investitsiya sohasining barcha tomonlarini tahlil qilish), tizimlilik 

(investitsiya oqimlariga ta‟sir qiluvchi ichki va tashqi omillarni hisobga olish), qulay 

investitsiya muhitini shakllantirishga qaratilgan maqsad va vazifalarni bajarishning 

ustuvorligi, riskning maqbul darajasi (iqtisodiy xavfsizlikning chegara ko„rsatkichlaridan 

o„tib ketmaslik) va b. 

Mintaqaviy investitsiya siyosatining olib borilishi investitsiya resurslarini harakatga 

solish va investitsiya kiritish uchun mintaqa tarmoqlari ustuvor yo„nalishlari va salmoqli 

investitsiya loyihalarini aniqlashga qaratilgan kompleks chora-tadbirlarni o„z ichiga oladi
21

. 

Mos ravishda mintaqani kompleks ijtimoiy-iqtisodiy rivojlantirish doirasida investitsiya 

dasturini ishlab chiqishda mintaqa muammolarini o„rganishning maqbul usullarini 

asoslashga va ularni muhimlik darajasi bo„yicha tabaqalashtirishga, investitsiyalash 

maqsadlarini shakllantirishga, loyihalash metodikalarini ishlab chiqish, moliyalashtirish 

mexanizmlarini yaratish, mintaqa iqtisodiyot tarmoqlari va uni yaxlit rivojlantirish 

maqsadlariga erishish imkoniyatini baholashga alohida e‟tibor qaratish zarur. 

